ҚР Парламенті Мәжілісіндегі «Нұр Отан» партиясы Фракциясының мүшелері «Балалардың денсаулығын нығайту» партиялық жобасы аясында Маңғыстау облысы Басқұдық ауылындағы балалар мен жасөспірімдерге арналған спорт мектебінің ұжымымен және тәрбиеленушілерімен кездесті 

ҚР Парламенті Мәжілісіндегі «Нұр Отан» партиясы Фракциясының мүшелері Т.Хитуов, Қ.Мұсырман, А.Смағұлов және С.Өтебаев Маңғыстау облысының сайлаушыларымен кездесулерін жалғастыруда.

Бүгін депутаттар Басқұдық ауылындағы балалар мен жасөспірімдерге арналған спорт мектебіне барып, оның ұжымы, тәрбиеленушілерімен және ауыл тұрғындарымен кездесті. 

Кездесудің басты мәселесі Президенттің бес әлеуметтік бастамасын түсіндіру, оларды іске асыруға қатысты қабылданған шаралар жөнінде хабардар ету, және де жергілікті жерлерде партиялық жобалардың іске асырылуы болды. 

Халық қалаулылары ауыл ақсақалдарының ұсыныстары мен ұсынымдарын тыңдады, олар партия Көшбасшысы Н.Ә.Назарбаевтың елді дамытуындағы мақсатты бағытына ризашылығын білдірді.  

Мектеп директоры О.Сәбитовтың айтуыңша, мектеп 2015 жылы іске қосылып, бүгін 750 мектеп оқушыларына тәрбие беруде. Жаттықтыру сабақтары 42 топта 9 бен 15 жас аралығындағы балаларға жүргізіледі. Балалардың дене шыңықтыруына             26 жаттықтырушы үлес қосуда, оның 18-де жоғары кәсіби білімі бар. Сондай-ақ мектеп директоры, спорт секцияларына келетін балалардың саны жылдан жылға өсіп келуіне байланысты мектепті кеңейту мәселесіне депутаттардың назарын аударды.

Өз сөзінде депутат Т.Хитуов бүгінгі таңда партиялық жобаларды іске асыру аясында мектеп асханаларында балалардың сапалы тамақтануымен қатар балалардың денсаулығын нығайтуға және еліміздің барлық елді-мекендерінде балаларға арналған спорт алаңдарын қайта жаңғыртуға аса назар бөлінгендігі туралы тоқталып, мектепті кеңейту мәселесі өңірдегі жұмыс қорытындысы бойынша көтерілетіндігі туралы да айтып кетті.     

